
SITUACION DO LOBO (CAN/S LUPUS) NA
PENINSULA DO GROVE E NAS RIAS BAIXAS

INTRODUCION

O lobo Canis lupus Linnaeus, 1758 & un céanido
(Carnivora: Canidae) de distribucién holértica, que ten
unha presenza descontinua na metade norte da Peninsula
Ibérica, ademais de Sierra Morena (Andalucia/Castilla-
La Mancha) (Blanco er al., 1990, 2002). En 2005
estimouse que existian na Peninsula Ibérica arredor de
322 grupos familiares (254 confirmados ¢ 68 probables)
distribuidos en 140.000 km2, concentrandose a maior
parte dos efectivos no cuadrante noroeste (Alvares etal.,
2005). En Galicia, entre 1999 e 2003, confirmouse a
presenza de 68 grupos familiares de lobos (60 seguros
e 8 probables) (Llaneza et al., 2005). Nese periodo, a
area ocupada polo lobo en Galicia seria duns 25.000 km2
(85% do territorio), cunha densidade media de 1,68-2 49
individuos/100 km2, distribuindose por case todo o pais
agds na faixa litoral (ainda que é relativamente frecuente
na Costa da Morte), e faltando
ademais de certas areas do oeste
da provincia de Pontevedra e
centro da Coruiia (Penas-Patifio,
1985; Barcena, 1990; Chouza &
Cid, 1995; Blanco et al., 2002;
Llaneza et al., 2005). No
presente artigo faise unha
revision da situacion da especie
nas Rias Baixas e en especial na
peninsula do Grove, presentando
0 tnico rexistro documentado
da especie neste dltimo lugar.

AREA DE ESTUDO E
METODOS

Considerouse como
pertencentes as Rias Baixas

e os inmediatamente adxacentes a estes nas provincias
da Coruna e Pontevedra (W Galicia), entre Muros (42°
44’ N, 09° 02’ W) e A Guarda (41° 52’ N, 08° 54° W).
Prestouse especial atencion ao concello do Grove (42°
28’ N, 08° 54°W).

Obtivose informacion relativa a esta especie nesta
drea mediante unha revision da bibliografia dispofiible
¢ con base 4 recollida extensiva de testemuios de
habitantes de zonas rurais da peninsula do Grove, durante
o0s derradeiros 15 anos.

RESULTADOS E DISCUSION

O lobo esta hoxe en dia ausente das Rias Baixas,
obténdose as derradeiras menciéns no ano 1984 nos
montes do Castrove (Meis/Poio) e Xiabre (Vilagarcia de
Arousa/Caldas de Reis), e no ano 1986 na peninsula do

Figura 1. Lobo (Canis lupus), quizais adulto, morto no ano 1966 no Arroxelo,
San Vicente do Grove (comarca do Salnés), 4 sia chegada 4 vila do Grove. (c)
José Luis Ochoa Alvarez




Morrazo (Barcena, 1990). Con todo, diversas
observaciéns falan da pervivencia ata (a0 menos) 0 ano
2005 dun pequeno niicleo nos montes de Lousame, Rianxo
e Dodro, na zona oriental da peninsula do Barbanza (V.

com. pers.; A. Martin, com. pers.). Semella que a ganderia
cabalar extensiva nestes montes (potencial fonte de
alimento) permitiu a pervivencia do lobo no lugar (V.
Sazatornil, com. pers.).

A presenza do lobo nas Rias Baixas parece cofiecida

desde antigo, unha vez que existen topénimos asinables
a esta especie nos concellos de Porto do Son (9 lugares),
Lousame (5), Ribeira (5), Cambados (4), Pontevedra (1)
e O Grove (5) (SITGA-IDEG, 2009). Neste ultimo
concello, e tamén no vecifio municipio de Sanxenxo,
existen referencias vagas da sia presenza na primeira
metade do século XX, que falan de exemplares que
atacaban moi ocasionalmente ao gando (ovellas) e logo
desaparecian. A derradeira mencién € a unica ben
documentada: na parroquia de San Vicente do Grove, no
ano 1966, dous exemplares mataron varias ovellas aos
vecinos; tras unha batida, localizaron e mataron un lobo
no Arroxelo (preto da baixada a Con Negro), e o outro
exemplar conseguiu escapar. O caddver do lobo foi levado
4 vila do Grove e despois serfa pendurado ao piblico
nunha drbore na concorrida praza do Corgo (Figuras 1-
2). Non existen evidencias de presenza de lobo posteriores
a esta captura. Os exemplares observados no Grove en
1966 probablemente foran divagantes en busca de
alimento procedentes dalgunha das manadas asentadas
nos montes do Castrove ou Xiabre, a unha distancia de
20 km do Grove.

AGRADECEMENTOS

A José Luis Ochoa Alvarez pola amable cesién das
fotos. A José Manuel Martinez Fernandez, Rubén Portas
Pérez (ASCEL), Victor Sazatornil e Alejandro Martin
Rois polos seus comentarios.

Figura 2. Lobo (Canis lupiss), quizais adulto, morto no ano 1966 no Arroxelo,
San Vieente do Grove (comarca do Salnés), pouco despois de ser abatido. (c)
José Luis Ochoa

